3-4 კლასები, ინტერნეტ ოლიმპიადა

1. პოლიცია ეძებს ქურდს, რომელმაც ფული მოიპარა. მათ ქურდობის ადგილთან ახლოს ტალახზე იპოვეს ოთხი სხვადასხვა ფეხსაცმლის კვალი. პოლიციამ იცის, რომ ქურდის ფეხსაცმელების ძირები ზოლიანია და მათი ქუსლები წვრილია. ქვემოთ მოცემული ფეხსაცმელების ოთხი კვალიდან რომელი ეკუთვნის ქურდს? 

2. ახლადაშენებულ მეტროში მატარებლის ოთხი ხაზია, რომლებიც იწყება სადგურებში:  თამარ მეფე, ილია, ვაკე, დიღომი. მეტროში ასევე არის ამ ხაზებს შორის გადაჯდომის ოთხი სადგური: სანაპირო, ვაკის პარკი, მუზეუმი, მტკვარი.

გადაჯდომის სადგურებზე შესაძლებელია ერთი ხაზიდან მეორეზე გადაჯდომა. გეგა ზოოპარკს ესტუმრა და მან მატარებლის ხაზი მხოლოდ ერთხელ შეიცვალა. რომელი სადგურზე ჩავიდა თავიდან გეგა მეტროში? 
ა) თამარ მეფე 


ბ) ილია

გ) ვაკე


დ) დიღომი
3. ყვავილების მაღაზიაში 4 სახეობის ყვავილი იყიდება. თითოეული ყვავილი ან თეთრია, ან ყვითელი, ან ლურჯი. ანანოს სურს 6 ყვავილიანი თაიგულის ყიდვა ისე, რომ:

· თაიგულში იყოს 2 ყვითელი, 2 თეთრი და 2 ლურჯი ყვავილი;

· ერთი სახეობის ყვავილები ერთი ფერის არ უნდა იყოს;

· არცერთი სახეობის ყვავილი ორზე მეტი არ უნდა იყოს.

ქვემოთ ნაჩვენები თაიგულებიდან რომელს იყიდდა ანანო?
[image: image3.png]



4. წარმოიდგინეთ, რომ ცოტნე, სანდრო და ვატო ქვემოთ მოცემული კვადრატული ცხრილის მონიშნულ წერტილებში ცხოვრობენ. მათ სურთ ერთად ითამაშონ და კვადრატით, სამკუთხედით, წრით და ხუთკუთხედით მონიშნული წერტილებიდან ერთ-ერთში შეიკრიბონ. მანძილი ბავშვის სახლიდან სათამაშო ადგილამდე გამოითვლება ამ ადგილებს შორის ჰორიზონტალურად და ვერტიკალურად განლაგებული კვადრატების გვერდების ჯამური რაოდენობით. მაგალითად, მანძილი ცოტნედან სამკუთხედამდე 6-ის ტოლია. 

რომელი ფიგურით მონიშნული ადგილი უნდა შეარჩიონ ბავშვებმა სათამაშოდ, რომ სამივე მათგანის სახლებიდან სათამაშო ადგილამდე მანძილების ჯამი მინიმალური იყოს?

ა) სამკუთხედით 
ბ) წრით
გ) კვადრატით
დ) ხუთკუთხედით
5. ქვემოთ ნაჩვენებია პარკინგის ადგილი, სადაც მწვანე ხაზი მასზე შემოვლებული ღობეა. ასე, რომ იქ შესვლა და გამოსვლა მანქანებს მხოლოდ  ქვემოთა მხრიდან შეუძლიათ. როცა ყველა ადგილი დაკავებულია, ზოგიერთი მანქანას უკვე გაჩერებული მანქანების უკან აყენებს ისე, როგორც ნახატზეა ნაჩვენები. თუ ვინმეს გამოსვლა  სურს და სხვა მანქანა ხელს უშლის, მაშინ ეს მანქანა წინ ან უკან უნდა იქნას გადაწეული ისე, რომ გამოსვლა მოხერხდეს. 

მაგალითად, A მანქანას შეუძლია პარკინგის ადგილის დატოვება, ხოლო L მანქანის გამოსასვლელად საჭიროა M მანქანა უკან იქნას გადაწეული.

ნახატზე ნაჩვენები მანქანებიდან რომელია ის მანქანა, რომელიც პარკინგის ადგილიდან გამოსვლას მხოლოდ ორი მანქანის წინ (ან უკან) გადაწევის შემდეგ შეძლებს? 

ა) I 


ბ) H


გ) K


დ) F
6. გიო თავისუფალ დროს პატარა ფაბრიკაში მუშაობს, სადაც ყუთებში ბურთულებს ალაგებს. თითოეული ბურთულა შეიძლება მისი ზომის ან უფრო დიდი ზომის ყუთში ჩაიდოს. ყოველ ყუთში მხოლოდ ერთი ბურთულის ჩადება შეიძლება. გიოს მისცეს 5 დიდი, 2 საშუალო და 5 პატარა ზომის ყუთი და 3 დიდი, 5 საშუალო და 3 პატარა ბურთულა.

რა მაქსიმალური რაოდენობის ბურთულების ჩალაგებას შეძლებს გიო ამ ყუთებში?
ა) 11 


ბ) 8


გ) 10


დ) 9

7. 5 ბურთულა ჩამოცმულია 3 ღერძზე. ერთ სვლაზე შესაძლებელია ერთი ბურთულის რომელიმე ღერძიდან მოხსნა და სხვა ღერძზე გადატანა. 

სვლათა რა მინიმალური რაოდენობა დაგვჭირდება, რათა ზემოთ მოცემულ ნახაზზე ბურთულების მარცხნივ ნაჩვენები განლაგებიდან მარჯვნივ ნაჩვენები განლაგება მივიღოთ?  

ა) 5 


ბ) 7


გ) 8


დ) 6
8. ჭურჭლის თაროზე სულ სამი განსხვავებული ზომის თეფშებია. თეფშები  ლამაზად გამოიყურებიან მაშინ, როცა ისინი ზომების მიხედვითაა დალაგებული. ანუ, ჯერ დიდები, მერე საშუალო ზომის და ბოლოს პატარები.

ქვემოთ, ნახატზე ნაჩვენებია თაროზე ლამაზად დალაგებული თეფშები, რომელთა შორისაც უნდა ჩავამატოთ ერთი დიდი თეფში.

უკვე დალაგებული თეფშების რა მინიმალური რაოდენობის გადაადგილების შემდეგ შევძლებთ ამ თეფშის ჩამატებას ისე, რომ ისინი კვლავ ლამაზად გამოიყურებოდნენ?

ა) 3 


ბ) 2


გ) 5


დ) 4

9. გეგამ, გიორგიმ და ანანომ კინოში წასვლა გადაწყვიტეს და ბილეთების ინტერნეტით ყიდვა მოინდომეს. ქვემოთ ნახაზზე ნაჩვენებია კინოდარბაზის გეგმა, რომელზედაც X-ით უკვე გაყიდული ადგილებია მონიშნული.

თითოეულ მათგანს ასეთი მოთხოვნა აქვს:
· გეგა: „მე მინდა დარბაზის მარჯვენა მხარეს ვიჯდე“;

· გიორგი: „მე მინდა სამივე ერთმანეთის გვერდით ვისხდეთ“;

· ანანო: „მე მინდა ეკრანთან ახლოს არ ვიყოთ, ანუ პირველ სამ რიგში არ ვიჯდეთ“.

რამდენი განსხვავებული გზით შეუძლიათ ბავშვებს ბილეთების ყიდვა ისე, რომ სამივე მათგანის მოთხოვნა დაკმაყოფილდეს? 

ა) 4 


ბ) 5


გ) 3


დ) 6
10. ანანომ თავისი დაბადების დღეზე მეგობრები დაპატიჟა და გადაწყვიტა კერძები მათთვის თვითონ მოემზადებინა. მას 6 სახის კერძის მომზადება შეუძლია. თუმცა იცის, რომ ზოგიერთ მის მეგობარს ზოგ კერძზე ალერგია აქვს და ტანზე და სახეზე აყრის. ქვემოთ მოცემულ ცხრილში ნაჩვენებია, თუ რომელ მეგობარს რომელი კერძი შეუძლია ჭამოს ისე, რომ ალერგია არ მისცეს.

	სახელი
	კერძი

	ანა
	ჩახოხბილი, ლობიო, ხინკალი, ფლავი

	ბაჩუკი
	ჩახოხბილი, ლობიო, შემწვარი კარტოფილი

	სესილი
	ლობიო

	დათო
	ხინკალი, კოტლეტი

	ნინო
	ჩახოხბილი, ფლავი, კოტლეტი

	გეგა
	ლობიო, ხინკალი

	გიორგი
	შემწვარი კარტოფილი, ფლავი


ანანოს ექვსივე კერძის მომზადება ეზარება, თუმცა მას სურს კერძები ისე მოამზადოს, რომ არცერთ მის მეგობარს ჭამის შემდეგ არ გამოაყაროს.

კერძების რა მინიმალური რაოდენობა შეუძლია მოამზადოს ანანომ ისე, რომ ყველა მისმა მეგობარმა შეძლოს საჭმლის მირთმევა და არცერთ მათგანს ალერგია არ მისცეს?  

ა) 2 


ბ) 4


გ) 3


დ) 5
ა)





ბ)





გ)





დ)





ა)





ბ)





გ)





დ)

